
Rezime/Abstract

U predmetnom završnom magistarskom radu pod naslovom „Specifični izvori finansiranja u funkciji oblikovanja finansijske
strukture preduzeća“ se polazi od značaja izbora načina finansiranja, te reperkusija tog izbora na finansijsku strukturu
preduzeća. Odluke o finansiranju, kojima se uspostavlja finansijska struktura preduzeća, su preduslov za opstanak i
uspješno poslovanje preduzeća. Jedan od oblika finansiranja preduzeća su i specifični izvori finansiranja. U vezi sa
finansijskom struktrom preduzeća i specifičnim izvorima finansiranja, formulisano je sljedeće centralno istraživačko
pitanje: Da li upotreba specifičnih izvora finansiranja utiče na kvalitet finansijskih struktura bh. preduzeća? Preduzeća u
Bosni i Hercegovini su često suočena sa nedostatkom sredstava pri čemu je osnovni problem nedostatak izvora
finansiranja. Nerijetko je preduzećima otežan pristup pojedinim izvorima finansiranja. Uvažavajući specifičnost istaknutog
problema, predmet istraživanja u predmetnom završnom magistarskom radu predstavljaju specifični izvori finansiranja i
njihov uticaj na kvalitet finansijskih struktura bh. preduzeća. Navedeno polazište i pristup problemu, te definisani predmet
istraživanja, nametnuli su centralnu istraživačku hipotezu, koja glasi: Upotreba specifičnih izvora finansiranja determiniše
kvalitet finansijskih struktura bh. preduzeća. Rad je strukturiran iz teorijskog i empirijskog dijela, pri čemu se teorijski dio
sastoji iz tri međusobno povezana poglavlja. Predmetno istraživanje je realizovano na osnovu primjene naučnih metoda
sekundarnog i primarnog istraživanja. U okviru primarnog istraživanja, podaci su prikupljeni tehnikom pismenog
ispitivanja uz upotrebu anketnog upitnika kao instrumenta za prikupljanje podataka. Predmet ispitivanja su mala i srednja
preduzeća koja koriste neki od specifičnih izvora finansiranja. Empirijsko istraživanje, koje je izvršeno anketiranjem bh.
preduzeća, pružilo je odgovore na pitanja o specifičnim izvorima finansiranja u funkciji oblikovanja finansijskih struktura
bh. preduzeća.

